
 އަޙމްަދު ސަލީމް{ ދާއރިާގެ މެނބްަރު  ހރޯަފުށި ؛ }ރިޔާސަތުގއަި އިންނެވީ ކމޮިޓީގެ މޤުައްރރިު 

 

  ވާހަކަދެއްކެވުން:ރިޔާސަތުން 

އަހަރުގެ   މި  ކޮމިޓީގެ  ޗޭންޖު  ކްލއަިމެޓް  އެންޑް  އެންވަޔަރަންމަންޓް  މަޖިލީހުގެ  ރައްޔިތުންގެ  ވަނަ    1`. 

މަރުޙަބާ   މެންބަރުންނަށް  އއިޒްަތްތެރި  ހުރިހާ  ވަޑައިގެންނެވި  ބއަްދަލވުުމަށް  ފެށީ.  މި  އަޅުގަނޑު  ބއަްދަލވުުން 

އޮތީ   މި  އެޖެންޑާގައި  މއިަދުގެ  ގާނޫނު ނނަްބރަު  ކަމެއް    3ދަންނވަަން.  ފުރަތަމަ  )ކްލައިމެޓް    9/ 2021ހިމަނާފަ. 

އެމަރޖެންސީ ގާނޫނު(ގައި ކުރުމަށް މއުްދަތު ކަނޑއަަޅާފައިވާ ކަންކަން ހާސިލވުެފައިވާ މިނވްަރު ދެނެގަތުން. ދވެަނަ  

އަހަރުގެ އަހަރީ    ވަނަ  2021ކަމަކަށް މިނިސްޓްރީ އޮފް އެނވްަޔަރަންމަންޓް، ކްލއަިމެޓް ޗޭންޖު އެންޑް ޓެކްނޯލޮޖީގެ  

ގޮތުން   ގުޅޭ  ސިޓީތަކާ  ލިބިފައިވާ  ކޮމިޓއީަށް  ކަމަކަށް  އެންމެފަހު  ދެން  މަޝްވަރާކުރުން.  ގޮތުން  ބެހޭ  ރިޕޯޓާ 

)ކްލއަިމެޓް އެމަރޖެންސީ ގާނޫނު(ގައި ކަނޑއަަޅާފައި އެބަހުރި ވަރަށް   9/ 2021މަޝްވަރާކުރުން. ގާނޫނު ނަންބަރު  

އއެީ ލަނޑުދަނޑިތަކެއް.  އެ   2030  މުހިންމު  ޓަކައި  ވުމަށް  ޤައުމަކަށް  ނއިުޓްރަލް  ކާބަން  ދވިެހިރާއްޖެ  އަށް 

ގާނޫނުގައި ލަނޑުދަނޑިއެއް ކަނޑއަަޅާފައިވާތީ އެ ކަން ހާސިލުކުރުމަށް ޓަކައި ކުރަންޖެހޭ އެކިއެކި މަސއަްކަތްތަކަށް  

އޮތީ. ރައްޔިތުންގެ މަޖިލީހުގެ އެއް    އަޅުގަނޑުމެން މއުްދަތުތަކެއް ވަރަށް ސްޕެސިފކިްކޮށް ގާނޫނުގައި ކަނޑައަޅާފއަި

ގާނޫނުތަކުގައި   ހުރި  ކަނޑައަޅާފައި  މި  ކަމަކީ  އެއް  ކުރަންޖެހޭ  ކޮމިޓީން  މި  ޚާއްޞަކޮށް  މަސއްޫލިއްޔަތަކީ، 

އިދާރީމޒޭުން   އަޅުގަނޑުމެންގެ  ކަމަށވްާތީ  ބެލުން  ގޮތް  ދާ  ކަންކަން  މއުްދަތުތަކަށް  ހުރި  ކަނޑއަަޅާފައި 

ކަމެއް ގާނޫނުން ފާހަގަކޮށްފަ. މީގެ، މެންބަރުންގެ މަޢުލޫމާތަށް    5ވާފައި މި ވަނީ މުހިންމު  އެކްސަސައޒިެއް ހއަްދަ

މެންބަރުންނަށް   ފަސޭހވަާނެހެން  ހވީަނީ  އަޅުގަނޑަށް  ގޯތްރޫކޮށްދެއްވުން  ޓޭބަލް  މި  އިދާރީމޒޭުން  ޓަކައި 

 ނަށް އޮބޒްާވްކުރެވިފައި ހުރި ގޮތް.  ފާހަގަކުރައްވާފައި ހުރި ކަންތައްތަކާއި މިހާރުގެ ސްޓޭޓަސް އަޅުގަނޑުމެން

 

  ވާހަކަދެއްކެވުން:  އިދާރީމޒޭުން

ވަނަ ދުވަހު.   2021މޭ    18ޝުކުރިއްޔާ މުޤައްރިރު. ކްލައިމެޓް އެމަރޖެންސީ ގާނޫނަށް ޢަމަލުކުރަން ފަށާފއަވިަނީ  

ން ގާނޫނުގައި ލިޔެފަ. އެއީ،  ކަމެއް ޖުމުލަ އެބަ އޮތް އަޅުގަނޑުމެ  4ދެން އެ ގާނޫނުގެ ދަށުން ކުރަން ގާތްގަނޑަކަށް  

ވަނަ މއާްދާގެ )ހ( ގައި އެއީ ކާބަން ބަޖެޓެއް އެކުލަވާލަންޖެހޭ. އެއީ ކޮންމެ މީލާދީ އަހަރެއް    7އޭގެ ތެރޭގައި އެއީ  

އަޅުގަނޑުމެންނަށް   އަސްލު  އޮކްޓޫބަރުގައި  އަހަރުގެ  މިދޔިަ  ބަޖެޓު  އެ  ދެން  ކުރިން.  މަސްދވުަސް  ތިން  ނިމުމުގެ 

މިނިސްޓްރީން  އަންނަންޖެހޭނެ ގުޅައިގެން  ފޯނުން  އަޅުގަނޑު  ދެން  އައިސްފައެއްނުވޭ.  އަޅުގަނޑުމެންނަށް  އެކަމަކު   .

ވާހަކަ  އެ  ވަރަކަށް  ކޮންމވެެސް  ނަމވަެސް،  ނުހިނގާ.  މަސައްކަތެއް  އެކުލަވާލުމުގެ  ބޖަެޓު  އެ  އަދި  ބެލިބެލުމުން 

މަސައްކަ އެ  ގޮތުން  ޢަމަލީ  އަނެއްހެން  އަދި  އޮތީ.  ދެން  ދެކވެިފައި  އޮތީ    20ތެއް..  މި  )ބ(ގައި  މއާްދާގެ  ވަނަ 

 6މޫސުމަށް އަންނަ ބަދަލުތަކާ ބެހޭ ޤއަުމީ އެކްޝަން ޕްލޭނެއް އެކުލަވައިލުން. އެއީ ގާނޫނަށް ޢަމަލުކުރަން ފަށާތާ  

 ލބިޭ  މަސްދވުަހުގެ ތެރޭގައި ކުރަންޖެހޭ ކަމެއް. އެ ކަން ވެސް އެއްވެސް ވަރަކަށް ހިނގާފައެއް ނުވޭ. ދެން މި އޮތީ

ވަނަ މއާްދާގެ )ހ(. ދެން އެ ކަން ހާސިލުކުރަން    23ފަންޑުތައް ބެލެހެއްޓުމަށް ޚއާްޞަ އިދާރއާެއް އުފެއްދުން. އެއީ  

ފަށާތާ   ޢަމަލުކރުަން  ގާނޫނަށް  ޖެހެނީ  ފެބުރވުަރީ    18މި  އެއީ  ތެރޭގައި.  ކަން  2022މަސްދވުަސް  އެ  ކުރިން  ގެ 

ވެސް   ގުޅޭގޮތުންގެ  އެކަމާ  މަސައްކަތެއް  ކުރަންޖެހޭނެ.  އެއްވެސް  ބުނީ  މި  އެކްޝަނެއް،  ކަހަލަ  އެއވްެސް 

ވަނަ މއާްދާގެ )ށ( ގައި މި އޮތީ ގާނޫނުގެ ދަށުން ހަދަންޖހެޭ ގަވާއިދުތައް ހެދުން. އެއީ    25ކުރވެިފައެއްނުވޭ. ދެން  

ންޖެހޭ ކަމެއް. އެ  ގެ ކުރިން ކުރ2022ަގެ ކުރިން.  2021މަސްދވުަސް ތެރޭގައި ކުރަންޖެހޭ ކަމެއް. އެއީ އޮގަސްޓު    9

ކަން ވެސް، އެއްވެސް ގަވާއިދެއް އަދި މިހާތަނަށް ހެދިފއަެއްނުވޭ. ދެން އަޅުގަނޑުމެންގެ ގަވާއިދު ކޮމިޓީން ވެސް މޭ  

ވެސް   އޭރު  ހެދިތޯ.  ގަވާއިދު  ގުޅޭގޮތުން  މިކަމާ  ތެރޭގައި  މަހުގެ  މޭ  އަހަރުގެ  މިދިޔަ  ބަލާފައިވީ.  ތެރޭގައި  މަހުގެ 

 މިހާރު އަޅުގަނޑު މިއަދު، އިއްޔެ ޗެކްކުރިއިރު ވެސް ހެދިފައެއްނުވޭ. އެއީ. ހެދިފއަެއްނުވޭ އަދި 

 

  ރިޔާސަތުން ވާހަކަދެއްކެވުން:

އާދެ! ވަރަށް ބޮޑަށް ޝުކުރިއްޔާ އިދާރީމޭޒު. ދެން ގާނޫނު ވަރަށް ސާފުކޮށް މި ބުނާ މއުްދަތުތަކަށް މި ކަންކަން 

ކުރވެިފައި ހުރި މިނވްަރު ރިވިއުކުރިއިރުގައި ފެނުނު ނަތީޖާ ދެން އެ ސާފުކޮށްދެއްވީ. ދެން މިކަމުގައި އަޅުގަނޑުމެން  

ރުންނަށް އަޅުގަނޑު ހުޅވުައިލާނަން ފުރުޞަތު. މަޑވަެލި ދާއިރާގެ އިއްޒަތްތެރި  ކުރިއަށްދާނެ ގޮތެއް އިއޒްަތްތެރި މެންބަ

 މެންބަރު.  

 

  ވާހަކަދެއްކެވުން:  ފިރުޝާން ޙުސއަިން މެންބަރު ދާއިރާގެ މޑަަވެލި

ގާނޫނުތަ މި  މުޤައްރިރު  ކަމެއް  ފާހަގަވާ  ވެސް  އަބަދު  އަޅުގަނޑުމެންނަށް  މުޤައްރިރު.  އިއޒްަތްތެރި  އް  ޝުކުރއިްޔާ 

ދވުަހއެްނުވެ   މާގިނަ  ހަދާތާ  ގާނޫނު  އަދި  ހުރޭ.  އެބަ  ހަދާފައި  މަޖިލީހުން  ރައްޔިތުންގެ  ރަނގަޅަށް  ވަރަށް 

ރއަީސުލްޖުމްހޫރިއްޔާ އެ ގާނޫނުތައް ތަޞްދީޤު ވެސް ކުރައްވާ. އެހެންނަމވަެސް، އެކަމާ ގުޅޭ މއުައްސަސާތަކުން އެ  

މުޤަ އިއްޒަތްތެރި  ނުކުރޭ  ޢަމަލެއް  މއަްސަލައެއް  ގާނޫނުތަކަށް  އުޅޭ  ދިމވާެގެން  އެކަނި  ގާނޫނުގައި  މި  މިއީ  އްރިރު. 

ވަނަ މަޖިލީހުން ހދަާފައި ހުރި ވަރަށް ގިނަ ގާނޫނުތަކުގައި މި މައްސަލަ    19ނޫން. މި ވަރަށް ގިނަ ގާނޫނތުއަް،  

ރުކާރުގެ ތަންފޒީީ  އަޅުގަނޑު ދެކޭގޮތުގައި އެބަ އުޅޭ. އެހެންނަމވަެސް، ދެން ސވުާލަކީ ކިހިނެއްތޯ މި ކަންކަން ސަ

މއުައްސަސާތައް ނވުަތަ ތަންފީޒީ އިދާރާތައް ލައްވާ މި ކަން ކުރވުާނީ. ދެން މި ކޭސްގައި އަޅުގަނޑަށް ދެންނވެެން  

ހުރިހާ  ގެންނަން.  ތަނަށް  މި  މއުައްސަސާއެއް  ހުރިހާ  ފޯލްވާ  ގާނޫނު  މި  މުޤއަްރިރު،  އިއްޒަތްތެރި  އޮތީ 

ގެންނަން. ތަނަށް  މި  އޮތީ  މއުައްސަސާއެއް  ނުވެ  ކީއްވެތޯ  ބޭފުޅުންނާ ސވުާލުކުރަން  އެ  ކަމެއް  ؟ ގެނއެްސަ  ކޮން 

ކަމެއް  ؟ ނވުެގެންތޯ ކޮން  މައްސަލއަެއްތޯ،  ވަސީލަތުގެ  މައްސަލއަެއްތޯ،  ސަރުކާރުގެ  މައްސަލއަެއްތޯ،  ގާނޫނުގެ 

ގަނޑުމެން އެންމެން ހަމަ ނވުެގެންތޯ މި ކަންކަން ނުހިނގާ މި އޮތީ. އަޅުގަނޑުމެން، އއިޒްަތްތެރި މުޤއަްރިރު، އަޅު

ހުރިހާ އއިޒްަތްތެރި މެންބަރުން ވެސް ހަނދާން ހުންނާނެ މަސވްެރިކަމުގެ ގާނޫނު ފާސްކުރުމަށްފަހު މަޖިލީހުގެ އެތައް 

ގާނޫނުގެ   ބެހޭ  މަސވްެރިކަމާ  ގާނޫނުގެ،  ގުޅޭ  މަސްވެރިކަމާ  އެ  ކޮށްގެން  ކަމެއް  އެތައް  ކޮށްގެން،  ސުވާލެއް 

އެ ހެދުނީ.  މުޅި ގަވާއިދުތައް  ރާއްޖޭގެ،  އެމަރޖެންސީއަކީ  ކްލއަިމެޓް  މިއީ.  ކޭސްއެއް  ކަހަލަ  އެ  ހަމަ  ހެންވީމާ، 

ކްލއަިމެޓް   ކަމަކީ.  މި  ކަމެއް  އޮންނަ  ޑިޕެންޑވުެފައި  ބޮޑަށް  ވަރަށް  ޕޮލިސީ  ފޮރިން  އަދި  ސިޔާސީ  ރއާްޖޭގެ 

ކާއި ބައވިަރު ކަންކަން ފޯލްވާ ގާނޫނެއް  އެމަރޖެންސއީާއި ކްލއަިމެޓް ޗޭންޖާއި އަދި މިކަމާ ގުޅިގެން ހޯދާ ހިލޭ އެހީތަ

މި ގާނޫނަކީ އިއްޒަތްތެރި މުޤައްރިރު. އެހެންވީމާ، މިހާ ދޯދޔިާކޮށް މި ކަން ގޮއްސަ އޮތުން މިއީ އަޅުގަނޑު ދެކޭ  

 ގޮތުގައި އަޅުގަނޑުމެން ބަލައިގަންނަންޖެހޭ ކަމެއް ނޫން. މކިަމަށް އެޅެން ހުރި ހުރިހާ ފޔިވަަޅެއް މި ގާނޫނު ފޯލވްާ 

މަސައްކަތް  އެ  އަޅުގަނޑުމެން  ހާޒިރުކޮށްގެން  ތަނަށް  މި  މއުައްސަސާއެއް  ހުރިހާ  ބއައެް،  ހުރިހާ 

ކުރިއަށްގެންދަންޖެހޭނެ އަޅުގަނޑު ދެކޭ ގޮތުގައި. އަދި އެ މަސއަްކަތް ލަސް ވެސް ކޮށްގެން ނވުާނެ މުޤައްރިރު. ވީހާ  

އއެާއެއްކޮށް ޓައިމްލައިނެއް މި ކޮމިޓއީަށް ހޯދަން ވެސް   ވެސް އަވަހަކަށް އެ މަސައްކަތް ހިންގަންޖެހޭނެ. އަދި ހމަަ 

 ޖެހޭނެ އެ މަސއަްކަތް މއުައްސަސާތަކުން ހިންގާނެ ގޮތުގެ. ޝުކުރިއްޔާ އިއްޒަތްތެރި ރައީސް، މުޤައްރިރު.  

 

  ރިޔާސަތުން ވާހަކަދެއްކެވުން:

. ހުށަހެޅއުވްުމެއް ވެސް ހުށަހަޅުއްވައިފި. އާދެ! ވަރަށް ބޮޑަށް ޝުކުރިއްޔާ މަޑވަެލި ދާއިރާގެ އިއްޒަތްތެރި މެންބަރު

ވަރަށް  ކަން  މި  ދަންނވަައިގެން  ބޭފުޅުންނަށް  އެ  އަޅުގަނޑުމެން  މއުައްސަސާތަކެއް  ހުރިހާ  ބެހޭ  ކަމާ  އެއީ 

 . ބަރުންމެ އިއްޒަތްތެރި ގެމަނަފުށި ދާއިރާގެއެމަރޖެންސީކޮށް ސާފުކުރަން. މިހާރު އަޅުގަނޑު ފުރުޞަތު މި އަރވުަނީ 

 

  ވާހަކަދއެްކެވުން: ސަޢީދު އަޙްމަދު މެންބަރު ދާއިރާގެ ގެމަނަފުށި

އާދެ! ޝުކުރިއްޔާ އިއްޒަތްތެރި މުޤައްރިރު. ކްލއަިމެޓް އެމަރޖެންސީ ގާނޫނެއް އަޅުގަނޑުމެން ފާސްކޮށްފައި މި އޮތީ  

މީގެ ތެ  2030އަސްލު   ރޭގައި ހިމެނޭތީ އެއާ  ގައި ކުރަން އަޅުގަނޑުމެން ކަނޑައަޅާފައި ހުރި ގިނަ ކަންތައްތަކެއް 

ގޮތުން. އަދި ގާނޫނު   ކުރުމަށް ބާރއުެޅުމުގެ  ގުޅިގެން ދެން ފަސޭހއަިން ގާނޫނީ ފްރޭމވްޯކުގެ ތެރއެިން ކަންތައްތައް 

ދެން  މަސއަްކަތަކީ.  މި  މަސައްކަތެއް  ކުރި  އައއިްސަ  ޕްރެޝަރ  އެހާ  ވެސް  ނުނިންމއަިގެން  އަޅުގަނޑުމެން 

ން މާގިނަ ކަންތއަްތަކެއް އަސްލު މި މއުްދަތުގެ ތެރޭގައި ކުރާކަށް ވެސް ކޮންމެހެން އެހެނވްީމާ، މީގައި އަޅުގަނޑުމެ

ކަމެއް މި އޮތީ    4ލޒާިމު ވެސް ކުރީކީ ނޫން. އެހެންނަމވަެސް، މުހިންމު ކަންތައްތަކެއް އަޅުގަނޑުމެން މި ހުރީ،  

ކަމެއް މި އޮތީ. ދެން މީގައި ވެސް   4ގައި  ޓއަިމްލއަިން ދީފައި އެ ޓއަިމެއްގެ ތެރޭގައި ކުރަންޖެހޭ ކަންތައްތައް ގޮތު 

ނުހެދި  ގވައާިދުތައް  ހަދނަޖްެހޭ  ދަށުން  ގާނޫނުގެ  ގަބޫލުކުރަނީ  އަޅުގަނޑު  ގޮތުގައި  ކަމއެްގެ  މުހިނމްު  އެންމެ 

  25ދިގުލައިގެން ދއިުމަކީ ގާނޫނު ތަންފީޒުކުރުމަށް ހުރި ހުރަސތްަކެއް ކަމަށް. އެހެނވްީމާ، ފުރަތަމަ ކަމެއް ގޮތުގައި  

މސަްދވުަހުގެ މއުްދަތަކީ ކުރު    9ވަނަ މއާްދާގެ )ށ( ގައި މި އޮތް ގާނޫނުގެ ދަށުން ހަދަންޖެހޭ ގވައާިދުތައް ހެދުން.  

އެހެނވްީމާ،  ހެދުން.  ގވައާިދުތައް  ހަދަންޖެހޭ  ދަށުން  ގާނޫނުގެ  މި  ދީގެން  އަޅުގަނޑުމެން  އަސްލު  ނޫން  މއުްދަތެއް 

ބަ ވެސް  ގޮތުން  އިދާރީ  ކަމަކަށް  ރަނގަޅުހެން ފުރަތަމަ  ފޮނުވާލުން  އަޅުގަނޑުމެން  ޑޮކއިުމަންޓެއް  ލައިލުން 

އެ   ދެން  ފޮނުވާލަދީފައި  ފޮނުވާލަދިނުން.  އަޅުގަނޑުމެންނަށް  ދވުަހެއް  ހެދޭނެ  ގާނޫނުތައް  މި  ހވީަނީ  އަޅުގަނޑަށް 

 ޝުކުރިއްޔާ.   ބޭފުޅުންނާ ފިރުޝާން އެ ހުށހަެޅއުްވި ހުށަހެޅުމަށް އަޅުގަނޑު ތާއީދުކުރާ ވާހަކަ ދަންނވަަން. 

 

  ރިޔާސަތުން ވާހަކަދެއްކެވުން:

ކޮބައިތޯ.   ތާރީޚަކީ  ހެދޭނެ  ގާނޫނު  މި  ދެން  ބޭފުޅުންނަށް  އެ  ނުކުތާ.  އެއް  ފާހަގަކުރި  ތި  މެންބަރު  އިއްޒަތްތެރި 

ގާނޫނު   ކަނޑައަޅާފައި  މއުްދަތުތަކެއް  މީގައި  ކަންނޭނގެ  ނެތް  އިޚްތިޔާރެއް  މިހާރު  ވެސް  އަޅުގަނޑުމެންނަކަށް 

ފްލެ މީގެ  ހަމަ  ދެން  އެކީގައި  އޮތީ  ތަޞްދީޤުކުރއެވްުމާ  އެ  ގަބޫލއެްނުކުރަން.  އަޅުގަނޑު  ގެންގުޅޭކަށް.  ކްސިބިލިޓީ 

އެހެނވްީމާ،   ތަބވާާންޖެހޭ.  މއިަށް  މިހާރު  ވެސް  އަޅުގަނޑުމެން  މިހާރު.  ގާނޫނުތަކާ    9ގާނޫނު  ތެރޭގައި  މަސް 

ޔާރު މިހާރު އޮންނާނީ ގުޅޭގޮތުން ހަދަންޖެހޭ ގވައާިދުތައް ނިންމަންޖެހޭނެއޭ ބުނީމަ ދެން ކިހިނެއްތޯއޭ ކޮމިޓއީަށް އިޚްތި

އެހޭނެތއޯޭ އެހެން  ހެދޭނީ،  ގަވާއިދު  އިރަކުންތޯއޭ  ކޮން  އަޅުގަނޑުމެން ؟ ދެން  މއާްދާ  މި  ގާނޫނުގެ  އެހެނވްީމާ، 

ހުށަހެޅއުވްުމަށް  މެންބަރުގެ  އިއޒްަތްތެރި  ދާއިރާގެ  މަޑވަެލި  ދެން  ވިސްނެނީ.  އަޅުގަނޑަށް  ކަމަށް  ބާރުކަނޑވުާލީ 

އިއް ދާއިރާގެ  ދާންދޫ  ގެމަނަފުށި  ފުރުޞަތުއަރވުަނީ  މި  މިހާރު  އަޅުގަނޑު  ދެން  ތއާީދުކުރެއްވި.  މެންބަރު  ޒަތްތެރި 

 ދާއިރާގެ އިއްޒަތްތެރި މެންބަރަށް. 

 

  ވާހަކަދެއްކވެުން:  اللهޢަބްދު ޔަޢުޤޫބު މެންބަރު ދާއިރާގެ ދާންދޫ

އިއޒްަތްތެރި   ދާއިރާގެ  ގެމަނަފުށި  ދެންމެ  މުޤައްރިރު.  އިއޒްަތްތެރި  ގޮތަށް ޝުކުރއިްޔާ  ފާހަގަކުރެއްވި  އެ  މެންބަރު 

އެއްގޮތަށް   ވެސް  ހުށަހެޅުމާ  މެންބަރުގެ  އިއްޒަތްތެރި  ދާއިރާގެ  މަޑަވެލި  އަދި  ފެންނަނީ،  ވެސް  އަޅުގަނޑަށް 

އަޅުގަނޑަށް ފެންނަނީ މިއާ ގުޅޭ ފަރާތްތައް ކޮމިޓއީަށް ހާޒިރުކުރުމުގެ ކުރިން މިހާރު މި ޓޭބަލްގައި ފާހަގަކޮށްފައި  

ކަންކަ ކީއްވެކަން  ހުރި  އޮތީ  ތަންފީޒުނުވެ  ނުވެ،  ކަންކަން  އެ  ހިސާބަށް  މި  އެ  ސަބަބުތަކާއި  އެ  ހުރި  ނުވެ  ން 

ފަހަށް   އޭގެ  ފެންނާތީ  ކަމަށް  ބއުްދވިެރިކަމެއް  ހޯދާލުމަކީ  އެއްޗެހިތައް  އެ  ވެސް  ލިޔުމުން  ވަރަކަށް  ކޮންމވެެސް 

ލްވާ ހުރިހާ ފަރާތތްައް ހމަަ މކިޮޅަށް އެ މީހުން ގެނެސް  އަޅުގަނޑުމެން ހަމަ އެކަމއާިގެން ކުރިއަށްދާން. މި ގާނޫނު ފޯ 

އެ މީހުންނާ އއެްކޮށް ބއަްދަލުކޮށް ވާހަކަދައްކާ. އޭރުން އަޅުގަނޑުމެން އެ ބއަްދަލވުުމަށް ދއާިރު ފުދޭވަރެއްގެ ބޮޑަށް  

ގުޅޭގޮތުން އަޅުގަނޑުމެންނަށް އެނގެންޖެހޭ ބއަިވަރު ކަންކަން ހުންނާނީ  އެނގިފަ. އޭރުން މިކަމާ، މި މއަްސަލައާ 

އަޅުގަނޑަށް ހވީަނީ އެ ބއަްދަލވުުން ފުދޭވަރަކަށް ހަމަ ރަނގަޅު ފްރުޓްފުލް ބައްދަލވުުމަކަށް ވެދާނެހެން. ދެން އަނެއް  

ވަނަ މަޖިލީހުން   19ކަމަކީ އަޅުގަނޑުގެ ވެސް ހަމަ ވަރަށް ބޮޑު ކަންބޮޑވުުމެއް އެބއަޮތް. އެއީ މިހާރު ޚާއްޞަކޮށް  

ގާނޫނއެް ތަނުން  ނޫނީ.  މި  ފަހުގައި  ކޮންސަލްޓްކުރުމަށް  ފަރާތަކާ  ހުރިހާ  ކޮންސަލްޓްކުރަންޖެހޭ  އެ  ފާހެއްނުކުރޭ   

ޚާއްޞަކޮށް،   އަދި  އޮވޭ.  އެބަ  ވެސް  ބައިވެރވިުން  ހުށަހެޅުމާއި  ޚިޔާލާއި  ރައްޔިތުންގެ  ރައްޔިތުންނާއި  މިސާލަކަށް 

އްޖެއްޔާ އެ އިދާރާއާ އެކު ހަމަ މުޅި ކޮންޓިނއުަސް ވަކިން ޚާއްޞަކޮށް މި ގާނޫނެއް ތަންފީޒުކުރުމުގެ އިދާރާއެއް ވެ

ޕްރޮސެސއްެއް ގޮތަށް ގާނޫނު މި މަޖިލިސް ތެރއެިން އެ ބލިެއް ފާސްވެ ނިމެންދެން އެ ޕްރޮސެސް ހަމަ ބަރާބަރަށް  

އޮން ހުށަހަޅާފައި  ތަޅުމަށް  ރިޕޯޓު  ނިންމާފައި  ކަމެއް  ކޮމިޓީން  މި  ހަމއަަށް  ވަގުތާ  ފަހު  އެންމެ  ގެންދޭ.  ނަ  ހަމަ 

ތަންފޒީީ  އެ  ޖެހުނަސް  ގެންނަން  އިޞްލާޙު  ރިޕޯޓަށް  ކޮމިޓީ  ގެނެސްގެން  އިޞްލާޙު  އއެަށް  އަދި  ވަގުތުގައި 

އިދާރއާަކުން ނޫނީ ދއަުލަތުގެ އެ ކަމާ ގުޅުން ހުރި މއުައްސަސއާަކުން އެކަހަލަ ކަމެއް ފާހަގަކޮށްފިއްޔާ އެ ކަންކަން  

އަޅު ގއޮްސަ  ކޭޓަރކުރަމުން  އެގޮތަށް  ހަމަ  އެހެނވްީމާ،  ވެސް  ދިޔައީ.  މި  ފާސްކުރަމުން  ބިލުތައް  މި  ގަނޑުމެން 

މަޝްވަރާ،   ކޮމިޓީގައި  މި  އަޅުގަނޑުމެން  ގާނޫނަކީ  މި  ފާހަގަކޮށްލަން  ޚއާްޞަކޮށް  އަޅުގަނޑުމެން  މަތިން  އެގޮތުގެ 

ހުޅުވާލވެިފައި އޮތް ހަމަ އަބަދު ވެސް  ބިލުތަކުގައި ވެސް މަސައްކަތްކުރަމުންދއާިރު  ހުރިހާ  މާހައުލުގައި ހމަަ   ހަމަ 

ގާނޫނު   މި  ފާހަގަކޮށްލަން  ޚއާްޞަކޮށް  ވެސް  ތެރއެިން  އޭގެ  އެކަމަކު  ދަނީ.  މަޝްވަރާކުރެވިގެން  ބޑޮުކޮށް 

ހމަަ   ވެސް  އަބަދު  ހަމަ  އެކު  ފަރާތްތަކާ  ގޅުުންހުރި  މިކަމާ  ހަމަ  ދިޔއަިރު  ފާސްކުރަމުން  އަޅުގަނޑުމެން 

އަޅުގަނޑު   ދެން  ދިޔައީ.  މީގައި  މަޝްވަރާކުރެވިގެން  ގޮތަށް  މި  މއާްދާތަކަށް  މި  އޭރު  އަރަނީ  މި  ހިތަށް 

އަޅުގަނޑުމެން ހިމަނާފައި އެކަމާ ގުޅިގެން ކޮމެންޓަށް ފޮނުވާފައި އެ ކަންކަން އެއީ ޕްރެކްޓިކަލް ކަމެއްތޯ ނޫންތޯއާ  

އިތު ކޮމެންޓުގެ  ފޮނުވި  ލިޔުމުން  އަދި  ވާހަކަދއަްކާ  މީހުންނާ  އެ  ސވުާލުކޮށް  ކަމަކަށް  ހުރިހާ  ކޮޅަށް  މި  މި  ރަށް 

ވާހަކައެއް   އެ  އޮވއެްޖެއްޔާ  ކޮންސަރނެއް  މީގެ  ވެސް  ދއެްކިއިރު  ވާހަކއަެއް  ހުރިހާ  މަޝްވަރާކޮށް  ހާޒިރުކޮށްގެން 

ގޮސް   ފަހަނއަަޅައި  މުއްދަތު  އޭގެ  ދެން  ދިޔއަީމަ  ހިސާބަށް  އެ  ތަޞްދީޤުކޮށް  ގާނޫނު  ނުދައްކާ  ނުދައްކައޭ.  ވެސް 

އީ އެ ކަންބޮޑުވުން އަޅުގަނޑުގެ ވެސް ހަމަ އެބައޮތް. އެއީ އެ ކަން ވާންޖެހޭ ގޮތް  ނިމުނީމަ ދެން މި ކަން ނވުީމަ އެ

ރައްޔިތުންގެ   މާނައަކީ  އޭގެ  ދިޔއަީމަ  ހިސާބަށް  އެ  އަދި  ނުކުރެވޭ.  ގަބޫލެއް  ވެސް  އަޅުގަނޑަކަށް  ވެސް  ކަމަށް 

މަސައްކަތް ނޫނީ އެ އޮތް ބާރު ވެސް  މަޖިލީހުގެ މެންބަރުން ނޫނީ ރައްޔިތުންގެ މަޖިލީހުގެ ކޮމިޓީން އެ ކުރަންޖެހޭ  

ގެއްލިގެން ދިޔައިއްޔޭ. އޭރު އެ އޮތީ ރައްޔިތުންގެ މަޖިލީހުން ވެސް އެ ގާނޫނަށް ޢަމަލކުުރަން ލާޒިމުވާ ހިސާބަށް 

ގޮއްސައޭ. އެހެނވްީމާ، އެ ކަން އެބއަޮތް. އެއީ ހަމަ ރއާްޖޭގެ އަދި ދއަުލަތުގެ މާކުރީއްސުރެ ފެށިގެން ހަމަ އާދައަކަށް  

ކުރަންޖހެޭ  ހަ މިހެން  ޚިލާފަށް  ހަމަ  ގާނޫނުތަކާ  ބއަެއް  ހުންނަ  ފާސްކޮށްފައި  ކަމެއް  އަންނަ  ޕްރެކްޓިސްކުރަމުން  މަ 

ކަންކަން ނުކޮށް ދޫކޮށްލާފައި އެ އަންނަ އައުން އެއީ ހަމަ އަޅުގަނޑުމެންނަށް ފެނޭ ހަމަ ވަރަށް ކުރީއްސުރެން ވެސް  

އެކަން   އެއީ.  އާދއަެއް  އަންނަ  ޖެހޭނީ  އަންނަމުން  އިޚްތިރާމްކުރަން  ފުރަތމަަ  ގާނޫނުތަކަށް  ޖެހޭ.  ވެސް  ހުއްޓެން 

ވެރިކަން ހިންގާ ފަރާތުން. އޭގެ ފަހުގައި ރައްޔިތުންނާ ހަމއަަށް ދާންޖެހޭނީ ވެސް. އެހެނވްީމާ، މި ކޮންސަރން އެބަ  

ކަންކަން ސާފުކޮށް އޮޅުންފިލވުައި  އޮތް. އެހެނވްީމާ، މިކަމާ ގުޅޭގޮތުން މިކަމާ ގުޅުންހުރި ފަރާތްތަކާ ބއަްދަލުކޮށް އެ  

މީގެ   ލާން  ޕްރޮސެސއްެއް  އިތުރު  އަދި  ދެމެދަށް  އެ  ކުރިއަށް  ފެނޭ  އަޅުގަނޑަށް  ކުރަންޖެހޭކަން.  ކަންކަން  އެ 

ވާނަމަ.  ކަމަށް  ފެންނަ  ކަމަށް  ކަމެއް  ކުރަންޖެހޭ  އެއީ  ކަން  އެ  ހޯދާލަން  މަޢުލޫމާތުތައް  ބައެއް  ލިޔކެިޔުމުން 

 ޝުކުރއިްޔާ. 

 

  ސަތުން ވާހަކަދެއްކެވުން:ރިޔާ

ވަރަށް ބޮޑަށް ޝުކުރިއްޔާ. ދެން ތީގައި ކޑުަކޮށް އަޅުގަނޑުމެން ހަނދނާަށް ތި ގެނެސްދއެްވީ މި ޕްރޮސެސް ދިޔަ 

ގޮތް. ދެން ހަމަ އެންމެ ނުކުތއާެއް އޭގެން އަޅުގަނޑު ދެކޭ ގޮތުގައި އިތުރުކޮށްލަން މި ޖެހެނީ. އެއީ އެންމެ ފަހު 

އިއްޒަ ލއަިން  މަރުޙަލާގައި  ކަމާބެހޭ  ފޮނވުަން  އަޅުގަނޑުމެން  ވެސް  ފާސްކުރއެވްީމަ  ރިޕޯޓު  މެންބަރުން  ތްތެރި 

އިތުރު   އިންޓްރޮޑިއުސްކުރި  ފަހަރު  މި  އަޅުގަނޑުމެން  އެއީ  އޮތްތޯ.  ކޮމެންޓެއް  އިތުރު  އަދިވެސް  މިނިސްޓްރއީަށް 

ގަނުކުރެއްވި ކަމަށް ވަންޏާ އަޅުގަނޑުމެން  ސްޓެޕެއް އިނގޭތޯ. ދެން އެ ވެސް އެ ބޭފުޅުން ބައްލވަާފައި ކަމެއް ފާހަ

ތެރޭގައި   ވިސްނުމުގެ  އަމިއްލަ  އަޅުގަނޑުމެން  ޑެޑްލައިނެއް  އެއްވެސް  މީގެ  މާނއަަކީ  ފޮނވުަނީ.  މި  ތަޅުމަށް 

 ހިމަނާފއަެއް ނޯންނާނެ. އުނގޫފާރު ދާއިރާގެ އިއޒްަތްތެރި މެންބަރު. 

  ވާހަކަދެއްކެވުން: ވަޙީދު މުޙއަްމަދު މެންބަރު ދާއިރާގެ އުނގޫފާރު

އަސްލުގަ މުޤއަްރިރު،  އިއްޒަތްތެރި  މީގައި  ގާނޫނުޝުކުރއިްޔާ.  ބޮޑު  ވަރަށް  މއިީ.    އި  ކަމެއް  ނެގެހެއްޓުމުގެ 

ހާލަތއެް  މަޝްވަރާކުރަންޖެހޭނެ  ވެސް  އަނެއްކާ  އަޅުގަނޑުމެން  މިއީކީ  ނުފެނޭ  ވެސް  އެއްގޮތަކަށް  އަޅުގަނޑަކަށް 

އަޅު  ޖެނެރަލް ކަމަކަށް.  ކައުންސެލް  މަޖިލީހުގެ  ރައްޔިތުންގެ  ލަފއަެއް  މިކަމުގެ  ގޮތުން  ގާނޫނީ  ހުށަހަޅަން  ގަނޑު 

ލއަްވާ ހޯދުން. ގާނޫނެއް ޚިލާފވުީމަ އާންމު ފަރުދުންނަށް ވަރަށް ބޮޑެތި އަދަބުތަކާއި އުޤޫބާތްތަކާ އެބަދޭ އިނގޭތޯ. ތި 

ލު މަޖިލީހުން ދިރާސާކުރިއިރުގައި ހަމަ ސަރުކާރުގެ ހުރިހާ ކަމާބެހޭ ދެންމެގައި ހަމަ އެކި ބޭފުޅުން ވިދާޅވުިހެން މި ބި

ފަހުން   އޭގެ  އަދި  ހޯދާފައި  ޚިޔާލު  ވެސް  ފާސްކޮށްފައި  އަދި  ހޯދަމުން  ހޯދަމުން  ޚިޔާލު  އިދާރާތަކުގެ 

ގާ ބައްލަވާފައި ކަމަށް އަޅުގަނޑު ބަލަނީ  ގޮތުގައި  ރއަީސުލްޖުމްހޫރިއްޔާ ވެސް ބައްލވަަންޖެހޭ ބެއްލވެުންތަކެއް  ނޫނީ 

ތަޞްދީޤުކުރއަވްަނީ. ދެން މީގައި ކަނޑައެޅިގެން ހިމަނާފައި ހުރި މއުްދަތުތަކަށް ކަންކަން ނވުީމަ އަދި ޚާއްޞަކޮށް  

މި ގާނޫނުގައި މި އޮތީ ރއަީސުލްޖުމްހޫރއިްޔާގެ ވަރަށް ބޮޑު ސިޔާސަތުތަކަކާ ވެސް ގުޅޭ ކަމެއް. ރއަީސުލްޖުމްހޫރއިްޔާ  

ލިބޭ ގޮތަށް ބއަިނަލްއަޤުވާމީ ފޯރަމްތަކުގައި ވެސް ކިތަންމެ ވާހަކަފުޅުތަކެއް ދައްކވަާފަ. އަދި  ވަނީ މި ގާނުނޫން ބާރު  

އެ   ގާނޫނުގެ  މި  އެއްގޮތަށް  ގާނޫނާ  މި  އެހެނވްީމާ،  ދއަްކަވާފަ.  ވަނީ  ބޭފުޅުން  އެތައް  ވެސް  ވާހަކަ  ގާނޫނުގެ  މި 

އެއީ   އޮތުން  ޢަމަލުނުކޮށް  މުއައްސަސާތަކުން  މއަްސަލައެއް  ބެލެނވިެރިކަމުގެ  ގާނޫނީ  ބޮޑު  ހަމަ  ފެނޭ  އަޅުގަނޑަށް 

ކެނޑިގެން   ސިފަ  ނެގެހއެްމުގެ  ގާނޫނު  މި  ދިވެހިރއާްޖޭގައި  ވެއްޖިއްޔާ  ނޫން  އެހެން  ނަގަން.  ކަން  މި  ގޮތުގައި 

 ހިނގއަިދާނެ. ގާނޫނީ ދއަުލަތެއްގެ ސިފަ ކެނޑިގެން ހިނގައިދާނެ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 .މެންބަރުއިއްޒަތްތެރި މަޑަވެލި ދާއިރާގެ  އާދެ! ޝުކުރިއްޔާ. 

 

 ވާހަކަދެއްކެވުން:  ފިރުޝާން ޙުސއަިން މެންބަރު ދާއިރާގެ މޑަަވެލި

އިއްޒަތްތެރި މުޤއަްރިރު، އިއްޒަތްތެރި މެންބަރުގެ އެ ހުށަހެޅުމަށް އަޅުގަނޑު ވެސް ތާއީދުކުރަން. ހަމަ އއެާއެއްކޮށް  

އަޅުގަނޑު ފާހަގަކޮށްލަން ބޭނުން މި މއަްސަލއަިގައި އިއްޒަތްތެރި މެންބަރު ވެސް، އުނގޫފާރު ދާއިރާގެ އިއްޒަތްތެރި 

ގޮތަށް   ފާހަގަކުރއެްވި  އެ  ގާނޫނު  މެންބަރު  މި  މުޤައްރިރު.  އިއްޒަތްތެރި  މައްސަލަ  ތަކރުާރުވާ  މި  މައްސަލަ  މި 

އެކަންޏެއް ނޫން. ބައިވަރު ގާނޫނުތަކަށް މިހެންވޭ. މި މައްސަލައާ ގުޅޭ ރިޕޯޓެއް އަޅުގަނޑު ދެކޭ ގޮތުގައި މަޖިލިސް 

އީ އަޅުގަނޑު އެދޭ އެދުމެއް. އެ  ފްލއޯިން، ތަޅުމުން ފާސވްާންޖެހޭނެ. އަދި އެކަމުގައި މި ކޮމިޓީ އިސްވެ އޮތުން އެ 

 ކަން އެގޮތަށް އަޅުގަނޑު ހުށަހަޅަން އަޅުގަނޑުގެ ހުށެހެޅުމުގެ އިތުރުން. ޝުކުރިއްޔާ ވަރަށް ބޮޑަށް. 

 

 ރިޔާސަތުން ވާހަކަދެއްކެވުން:

ހުށަހެޅުމަ ދެ  އޮތް  ހުށަހެޅިފައި  ދިނުމަށްފަހުގައި  ފުރުޞަތު  މަޝްވަރާތަކަށް  ކުޑަކޮށް  އަޅުގަނޑު  ވޯޓަށް  މިހާރު  ށް 

ހުރި   މި  ގާނޫނުގައި  މިހާރު  ހުށަހެޅުމަކީ  ފުރަތަމަ  އެ  އެބައޮތް.  ހުށަހެޅުމެއް  ދެ  އިނގޭތޯ.  އަހާނަން  އަޅުގަނޑު 

ހުރި   މި  ބަޔާންކޮށްފައި  ގާނޫނުގައި  މި  ޓަކައި  ސާފުކުރުމަށް  ސަބަބު  އޮތް  ނުކުރެވި  ޢަމަލު  ކަންތައްތަކަށް 

ކޮ އިސްވެރިންނަށް  އެންމެ  ފުރަތމަަ މއުައްސަސާތަކުގެ  އެއީ  ސުވާލުކުރަން.  ބޭފުޅުންނާ  އެ  ދަންނވަައި  މިޓީއަށް 

ދެން  ދިޔއަީމަ  ފަހަނައަޅާ  މއުްދަތުތައް  ހުރި  ކަނޑއަަޅާފައި  ގާނޫނުގައި  މިގޮތަށް  ހުށަހެޅުމަކީ  ދވެަނަ  ހުށަހެޅުމަކީ. 

ޖެ ކއަުންސެލް  ބެލުމަށް  ކޮބއަިތޯ  ގޮތަކީ  ޢަމަލުކުރަންޖެހޭ  އަޅުގަނޑުމެން  ގޮތުން  ގާނޫނީ ގާނޫނީ  ލަފާ،  ނެރަލްގެ 

ބެހޭ  ކަމާ  އެއީ  އިނގޭތޯ.  ވޯޓު  ފުރަތަމަ  އެހެނވްީމާ،  ކަންތައް.  ދެ  މި  ލޔިުން.  ކޮމިޓީން  ހޯދަން  ލަފއަެއް 

ހުށަހެޅުމަށް  އޮތް  ލިބިފައި  ތާއީދު  ހުށަހަޅއުްވައި  ދަންނވަަން  ކޮމިޓީއަށް  އިސްވެރިންނަށް  އެންމެ  މއުައްސަސާތަކުގެ 

ގޮތަކަ ހާޒިރުކުރުމަށް. ފެނވިަޑައިގަންނަވާ  ކޮމިޓއީަށް  ވެރިން  މއުއަްސަސާތަކުގެ  މި  އެދެން.  ދއެވްުން  ވޯޓު  ށް 

އެހެނވްީމާ، މިކަމުގައި މި ކަން ހިނގި ގޮތަށް އަޅުގަނޑަށް ބުރވަާއިރުގައި ފުރަތަމަ ކަމާބެހޭ ވެރިން މި ކޮމިޓީއަށް  

 ފާސްވާ އަދަދެއް ނޫން. އެހެނވްީމާ، އަޅުގަނޑު  ހާޒިރުކުރަން ހުށަހެޅި ހުށަހެޅމުަށް ލިބުނީ ދެ ވޯޓު. އެހެންވީމާ، އއެީ

އެޓަރނީ  އިނގޭތޯ.  ވެސް  އޮފީސްތަކަށް  އެހެން  ކމަާބެހޭ  އަދި  ހުށަހަޅަން  މިނިސޓްްރއީަށް  ލިޔުމުން  ނިނމްީ  މި 

މިކަމުގައި އެޓޭޗްކުރައވްާފައި  ޓޭބަލް  އޮތް  މި  ގާނޫނުގައި  މި  އޮފީހަށް  ރއަީސުލްޖުމްހޫރއިްޔާގެ  އޮފީހަށާއި    ޖެނަރަލް 

ސާފުކުރއަވްަން   ކޮމިޓީން  ސަބަބު  ނެތް  ވެފައި  ކަން  އެ  ދިޔއަިރު  ފަހަނައަޅާ  ޑެޑްލއަިންތައް  ހުރި  ކަނޑއަަޅާފައި 

ދއިުމަށް   ކުރިއަށް  މީގައި  އަދި  އެދެމޭ.  ފޮނއުވްައިދއެވްުން  ކޮމިޓއީަށް  މަޢުލޫމާތު  އެކަމުގެ  ބޭނުންފުޅވުާތީ 

އެދެމެވެ. ސާފުކޮށްދއެވްުން  ގޮތް  ޝުކުރއިްޔާ.    ގަސްދުކުރައްވާ  ބޮޑަށް  ވަރަށް  ފޮނއުވްަން.  ލިޔއުވްާފައި  އެގޮތަށް 

ވަނަ    2021ދވެަނަ އައިޓަމުގައި މިނިސްޓްރީ އޮފް އެންވަޔަރަންމަންޓް އެންޑް ކްލއަިމެޓް ޗޭންޖު އެންޑް ޓެކްނޯލޮޖީ  

ލަކަށް ޓެކްނޯލޮޖީ ބައި  އަހަރުގެ އަހަރީ ރިޕޯޓުގައި ހުރި މި ކޮމިޓީގެ މެންޑޭޓުގައި ހިމެނޭ ކަންތައްތައް. ދެން މިސާ

ކަންތައްތައް  ހިމެނޭ  މެންޑޭޓުގައި  ކޮމިޓީގެ  މި  ތެރެއަކު.  މެންޑޭޓުގެ  ކމޮޓިީގެ  މި  ހިމެނޭނެ  ނއުެއް 

ހުށަހަޅއުވްއަިދެއްވުމަށް މިނިސްޓަރަށް ލިޔުމަކުން ދަންނވަައިލާފައި ދެން އަޅުގަނޑުމެން އަލުން އެ އައިޓަމް އެޖެންޑާ  

 އާދެ! ވިދާޅވުެދެއްވާ. ކުރިއަށް. ؟ ހުރިތޯ ސިޓއީެއް ލިބިފަކުރާނަން. ކޮމިޓއީަށް އެބަ 

 ވާހަކަދެއްކެވުން:  އިދާރީމޒޭުން

ސިޓީގެ   ފޮނުވި  ސާފުކުރަން  މަޢުލޫމާތު  އަޅުގަނޑުމެން  މއަްސަލައިގައި  ނެގި  ވެލި  ގޮނޑުދޮށުން  ގއަްދޫ  ފުރަތަމަ 

ފނޮުވާފައި އޮތް ޖވަާބު. އެއީ އެފަދަ ކަމއެް،  ޖަވާބުގައި މިނިސްޓްރީ އޮފް ކްލއަިމެޓް ޗޭންޖު އެންޑް ޓެކްނޯލޮޖީން  

ގުޅިގެން   އެކަމާ  އަދި  ނުވާކަމަށް.  ހިނގާފައި  ކަމެއް  އެފަދަ  ނަމަ  ބުނާ  ޚުލާސާކޮށް  ސިޓީގެ  އަނއެްހެން 

އެންވަޔަރަންމަންޓް ޕްރޮޓެކްޝަން އެޖެންސީން ވެސް އެއްވެސް ފިޔވަަޅެއް އަޅާފައި ނެތް ކަމަށް އޮތީ އެ ސިޓީގައި.  

ބާޖު ބާޖު   އަދި  އެހެންނަމވަެސް،  އޮތީ.  ހުށަހަޅާފައި  ހުށހަެޅިއިރުގައި  މައްސަލަ  މި  ކަމަށް  ކޮނުނު  ކައިރިކުރަން 

އެ  އޮތީ  ކަމަށް  ބަނދަރުން  މައި  ކުރަނީ  ކއަިރި  ބާޖު  ކަމަށް.  ނުކުރާ  ކަމެއް  އެއްވެސް  ކަހަލަ  އެ  ކައިރިކުރަން 

 ސިޓީގައި. 

 

 ރިޔާސަތުން ވާހަކަދެއްކެވުން:

 ކަން...  ސަލަ ހުށަހެޅުއްވި ފަރާތަށް ލިޔުމުން މިގޮތަށް ޖަވާބުދއެވްާފައި މިއެހެނވްީމާ، މއަް

 

 ވާހަކަދެއްކެވުން:  އިދާރީމޒޭުން

އެއީ  އެސެމްބްލީއެއް.  ކިޔާ  އެސެމްބްލީ  ކްލއަިމެޓް  ޕީޕަލްސް  ހިންގާ  ބޭފުޅުން  އެ  އެއީ  އޮތް ސިޓީއެއް.  ފޮނުވާފައި 

ހިންގާ   ކުޅުދއުްފުށީގައި  އަތޮޅުގައާއި  އެދި އައްޑޫ  މަޝވްަރާކޮށްލުމަށް  ކޮމިޓީއާ  މި  ގުޅޭގޮތުން  އެކަމާ  އެއީ.  ކަމެއް 

 ދަޢުވަތު، ޗާންސަކަށް އެދި ހުށަހަޅާފއަި، މީޓިންގއަކަށް. 

 

 ރިޔާސަތުން ވާހަކަދެއްކެވުން:

އެއީ   އިނގޭތޯ.  އަހަނީ  މި  ވޯޓަށް  ހުށަހެޅުމަށް  ދެވަނަ  އަޅުގަނޑު  މަޝވްަރާތަކަކަށްފަހުގައި  ނުރަސްމީ  އާދެ! 

އިމެޓް އެމަރޖެންސީ ގާނޫނުގައި ކަނޑައަޅާފައިވާ ޑެޑްލައިންތަކަށް ނުނިމި ހުރި މަސއަްކަތްތައް ނުނިމިވާ ސަބަބު ކްލަ

ސާފުކުރަން   ގޮތް  ވިސްނާ  މއުއަްސަސާތަކުން  ބެހޭ  ކަމާ  ސަރުކާރުގެ  ދާން  ކުރއިަށް  އެކަމުގައި  އަދި  ސާފުކޮށް 

ތއާީދު ހުށަހެޅުން  ހުށަހަޅާފއަިވާ  އެދުމަށް  ފާސްކުރުމަށް  ލިޔުމުން  ކަން  އެ  އެހެނވްީމާ،  އޮތީ.  ލިބިފައި   

ވަގުތު   މި  މެންބަރުންގެ،  ހުރިހާ  ތިއްބެވި  ކޮމިޓީގައި  އާދެ!  އެދެން.  ދެއްވުން  ވޯޓު  ބޭފުޅުން  ފެނވިަޑައިގަންނަވާ 

ޓީ އެގޮތަށް  ތއިްބެވި ހުރިހާ މެންބަރުންގެ އިއްތިފާޤުން އެކަން އެގޮތަށް ފާސވްއެްޖެ. އެހެންވީމާ، އިދާރީމޒޭުން އެ ސި

ކުރިއަށް   ބޭފުޅުން  އެ  އެއީ  ހުށަހެޅުމެއް.  ހުށަހަޅާފއަިވާ  އިން  ކއެަރ  އެކޯ  އޮތީ  ދެން  އެދެން.  ފޮނއުވްއަިދެއްވުން 

ގެންދަވާ ޕްރޮގްރާމަކާ ގުޅޭގޮތުން ކޮމިޓީއާ ބއަްދަލުކޮށްލަން. އެ ބއަްދަލުކޮށްލާ އަޅުގަނޑަށް ހވީަނީ މި ކަން އޮތް ގޮތް  

މެންބަރުންނަ ހުށަހެޅުއްވުމެއް.  ކޮމިޓީން  އޮތް  ހުށހަަޅއުްވާފައި  ހޯދުމަށް  ލަފާ  ވަރަކަށް  ކޮންމވެެސް  ސާފކުޮށްދީ،  ށް 

ގައި އެކޯ ކެއަރގެ ބޭފުޅުންނާ ބއަްދަލުކޮށްލަން. އެހެނވްީމާ، އެ    10:30އަޅުގަނޑު ވިސްނަނީ އަންނަ ހޯމަ ދވުަހުގެ  

އިޢުތިރާޟެއް ނެތް. އެހެނވްީމާ،  ؟ ންބަރއެްގެ އިޝޫއއެްކަން އެގޮތަށް ކުރއިަށް ގެންދވެުމަށް އެބަ އޮތްތޯ އެއްވެސް މެ

ދވުަހު   ހޯމަ  އަޅުގަނޑުމެން  ބއަްދަލުވުން  އެ  ފާސްވީ  އއިްޒަތްތެރި    10:30އެގޮތަށް  ހުރިހާ  ގޮތަށް.  ބާއްވާ  ގައި 

ދެން މއިަދުގެ މެންބަރުން ވަޑއަިގެން ދއެވްުން އެދެން އެ މީހުން އެކަމަށް އެހާ ބޮޑަށް އެދިފައި އޮތުމއާެކުގައި. އެއީ  

ބޮޑަށް  ވަރަށް  ނިންމާލވެުނީ.  މި  އަޅުގަނޑުމެންނަށް  އައިޓަމުތަކެއް  ހުރިހާ  ހުރި  އެޖެންޑާގައި  އެޖެންޑާއަކީ. 

ޝުކުރއިްޔާ ހުރިހާ އިއޒްަތްތެރި މެންބަރުންނަށް. މިހިސާބުން އަޅުގަނޑުމެން ކޮމިޓީ ބައްދަލވުުން ނިންމާލަނީ. އަދި 

ދަންނަވާލަ ޓަކައި  މިނިސްޓްރީގެ  މައުލޫމާތަށް  އެނވްަޔަރަންމަންޓް  ރިޕޯޓު   2021ން  އަހަރީ  އަހަރުގެ  ވަނަ 

ތާރީޚެއް   ދެން  އިދރާީމޒޭުން.  ދާނަން  ކޯޑިނޭޓްކުރަމުން  އަޅުގަނޑުމެން  މިނސިްޓަރަށް  ހުށަހަޅއުވްއަިދެއްވުމަށް 

 ހަމަޖެހުނީމަ މެންބަރުންނށަް ދނަްނވަާނަން. ޝުކުރިއްޔާ. ވައްސަލާމްޢަލއަިކުމް.

